
INTERVIJU: IMRAN MAGLIĆ NK TRAVNIK

Naš učenik trećeg razreda Mješovite srednje 
ekonomsko-ugostiteljske škole Travnik, Imran Maglić

potpisao je ugovor za NK Travnik.

Porazgovarali smo sa Imranom o njegovom putu ka
uspjehu.

Interviju radila: Sebina Spahić

1. Ko ti je uzor u fudbalu? Moj uzor je Cristiano Ronaldo.

2. Šta te podstaklo da se 
kreneš bavit fudbalom?

Upravo gledanje mog uzora, Cristiana Ronalda kako
igra, postaklo me da se i sam pođem baviti fudbalom.

3. Da li planiraš da se nastaviš baviti
 fudbalskom karijerom?

Da, planiram.

4. Koji ti je najdraži pogodak 
u karijeri?

Fudbal je timski sport i nije svaki igrač u prilici dati gol.
Ja se nalazim na poziciji stopera i nisam nikad
postigao gol.

5. Tvoja poruka mladima zašto 
bi se trebali baviti fudbalom?

Moja poruka je jednostavna. Mladi se trebaju baviti
fudbalom zato što fudbal nije samo igra, fudbal je
život.



U našoj školi se realizuje inkluzivno
obrazovanje, koje podrazumijeva da škola
odgaja i obrazuje sve učenike bez obzira
na njihove intelektualne, emocionalne,

fizičke, jezičke ili druge osobine. 

Kategorisani učenici, učenici s posebnim
potrebama pokazuju određena

odstupanja u razvoju i potrebna im je
dodatna podrška okruženja u području

odgoja i obrazovanja. 

Inkluzivno obrazovanje

Inkluzija se naročito odnosi na djecu sa
onesposobljenjima ili nadarenu djecu,

djecu iz udaljenih ili nomadskih
populacija, djecu koja pripadaju
jezičkim, etničkim ili kulturnim

manjinama, kao i djecu iz drugih
ugroženih ili marginaliziranih područja

ili kategorija. 

Podrška ovim učenicima
ostvaruje se i angažovanjem

volontera u nastavnom
procesu iz oblasti pedagogije,

psihologije i slične struke,



Postoje neka djeca. Ona se rode s malo drugačijim
kromosomima, ali nisu ništa manje drugačija od

drugih, što više možemo reći da nose u sebi
ogromnu ljubav, osjećajnost, iskrenost, te predivni

osmijeh koji nikog ne ostavlja ravnodušnim.

Simbol Dana sindroma Down su šarene čarape jer
ih osobe s Down sindromom ne mogu upariti.

Nošenjem šarenih čarapa, na dan 21.mart.,
dajemo

podršku borbi osoba s Down sindromom kako bi
se što bolje integrirali u naše društvo.

Downovog Syndroma
SVJETSKI DAN 



Fakultet poslovne
ekonomije i Institut

Sveučilišta ''VITEZ'' sa
partnerima - Udruga

poslodavaca Općine Vitez;
Ministarstvo obrazovanja,
nauke,  mladih, kulture i

sporta SKB/KSB organizirao
je forum na temu

"Obrazovni sistem i profili
kadrova za potrebe

poslodavaca" . 

Cilj foruma bio je kroz dijalog prepoznati ključna pitanja povezana sa sticanjem stručnih
vještina učenika i studenata, kao i sa unapređenjem znanja i vještina radnika u skladu sa
potrebama poslodavaca, te da se indentificiraju područja saradnje obrazovnih ustanova,

privrede, Ministarstva obrazovanja, nauke, mladih, kulture i sporta SKB/KSB i drugih
relevantnih aktera.

Učenici naše škole poslušali su izlaganja eminentnih stručnjaka, učesnika foruma, te stekli
uvid o pitanjima važnosti praktične nastave.

Uvodnim izlaganjima, događaj su otvorile rektorica Sveučilišta Vitez - Amra Macić
Džanković te dekanesa Fakulteta poslovne ekonomije Sveučilišta Vitez - Jamila Jaganjac. 

Učešće u današnjem forumu uzela je i predsjednica aktiva srednjih škola koje rade po
bosanskom planu i programu Srednjobosanskog kantona, direktorica Mješovite srednje

ekonomsko-ugostiteljske škole Travnik, Mehridžana Alibašić.

"Obrazovni sistem i profili kadrova 
za potrebe poslodavaca"

FORUM



RamaZan
ŠERIF MUBAREK

OLSUN




